
Viaza tal mont

de fantasie

al e il mut mior
par frontd la realtdt.

Mie Filose

Cu la sperance

che il furlan al deventi
par ducy 1 fruts

di chenti la lenghe

de fantasue.

Il Sindic






Intun grant cjasal e
viveve une famee
di contadins.

La cjase e veve
une desene di
stanziis dutis
metudis al plan tiere e
in plui al jere un cjast e une biele
cjanive dula che 1 parons a tignivin
un poc di dut.

Po6c plul in 1a de cjase e jere la

stale cun cuatri vacjis di lat.

Po a jerin gjalinutis, un

biel gjalut, doi

dindis, vot razis,

une cubie di |

ocats e une Y

sdrume di cunins. N

7






:

T
1

! ESE
|
|

| O R 1 ! H"‘
HARH AR HEE

Nt o .'-,.E! |
L § LEL) T

k
4




Tal curtil, invezit, al paronave
Gjon, un cjan bassot cetant biel.
Tal toblat e jere a sta une famee
interie di surisins.

Rosy, la mari, e 1 cuatri fis:

Emy, Evy, Ely e Ino, I'unic mascli
de famee.

E si, 'unic mascli parce che,
magari cussi no, di a pene cualchi
meés 1l 10r pari nol jere plui.

Une sere, che al jere jessut par 1a

a vore, al jere stat cjapat di un
grues gjat salvadi.

Mame Rosy, cundut che e fos
indolorade, si jere dade daurman
da fa par para indenant la soO famee.
E veve clamat dongje di se

1 slel surisins e ur veve insegnat

a vuadagnasi il pan cun onestat,
come che al veve simpri fat 10r pari.
Une di Rosy, sulantsi une lagrime
cu la ponte dal grumal e veve dit
al fis: “La nestre robe di mangja

e je finide, al tocjara che tu, Ino,
tu cjapis cun te to sir Emy

e che cun jé o ledis di Rossute,

la gjaline, a domandai

se nus regale un Uf pe

cene di usgnot.

Mi racomandi, domandaitlu cun
creance e...stait in vuaite!”

“Benon mame", al veve rispuindit
Ino metintsi la barete sul cjaf.

"Ven Emy, anin... ma, un moment...
O sares plui siglir se cun no a
vignissin ancje Evy e Ely.

Ce disistu mame? Puedino vigni
cun no?”

“Va ben, lait. Po, doi di voaltris a
puartaran I'Gf e chel altris doi a
staran atents dal pericul numar

un: il gjat.”

D1 fat, il gjat salvadi al jere che al
zirave simpri plul dispes di chés
bandis. Ino, a pene flr, al veve butat
un voli ca e 1a par sigurasi che

nol fos nissun ator.

14



Po, fasint di mot cu la talpute aes
surs al veve dit “Vie!”, e 1 cuatri
surisins a vevin traviersat il curtil
Intun marilamp.
A vevin cjatade la strade juste
intune picule buse che e veve la
rét dal gjalinar e Ino
al veve dit
aes sUrs:
“Metétsi culi,
sot de
scjalute.

Jo 0 vol su e o domandi 1'Gf.”
Lis surisutis a vevin fat di si cul
cjaf e si jerin platadis.

Ino si jere cjalat ator, po al veve
cjapade la scjale e al jere jentrat te
cjase di Rossute, ma al veve metit
cussl tante foghe che si jere cjatat
cul music propit jenfri lis plumis
dal pet de gjaline.

“Cocococo cocode! - e veve berlat
Rossute cetant spaventade -

Ma ce diaul di maniere ise cheste
di jentra te cjase di chei altris?!”
“Oh, che mi scusi siore,

no volevi spaventale, o sol vignut
su masse di corse parce che

o vevl pore.”

“Ben, o crot che tu vebis tante
pore, cun chel gjatat che al zire,
ma cull tal gjalinar ti siguri

che nol jentre mai.”

“Sperin - al veve dit il surisin a
mieze vOs -. Che mi scusi siore
Rossute, mi a mandat mé mari a
domandai se nus da un Uf pe cene
di usgnot.”

“Mi displas propit, o vevi cinc Ufs,
ma ju a puartats vie ducj il paron.”
“Pazience -

al veve dit }4,\

Ino -, usgnot

. o
0 restarin | gﬁ” -
ducj cence Rf% ]
cene. (Graciis \'.
distes.” \Q
i

Ma a Rossute 1 jere vignude une
buine idee par risolvi la situazion,
ché di manda i surisins li di Conde,
la ocje blancje, che dut cas e
faseve 1 Ufs tant plul grancj dai siel.
Cussl Ino al jere tornat ju, cuntun
“psst” al veve clamat lis surutis e
insiemi a jerin lats li de ocje.
“Siore Conde... siore Conde...”,

a vevin clamat 1 surisins cun vos
lizere.

“Cul mi clamial?”, e veve
rispuindit la ocje, tirant fr il cjaf
di sot de sO grande ale.

“O soi Ino, mi a mandat ca di jé la
siore Rossute.”

“Rossute, la gjaline? Ce isal, staie
mal?”

“No no, o jeri lat a domandai un Gf
pe cene, ma no nt veve, alore mi a
mandat chi di jé a viodi se a ‘nt
veve un di danus par podé cena
usgnot!”

“Po no vistu! - e veve rispuindit
la ocje - O ‘nd ai juste doi.

Ve, ti darail chel plui grues.

Ma cemiut faséso par puartalu a
cjase? E je cussl lontane...”

“Che no stedi a preocupasi, siore
Conde", al veve dit Ino cul aiar di
un che al sa une pagjine plui dal
libri, "papa nus a insegnat benon
cemut fa! A riviodisi e graciis.”

Po, Evy e Ely si jerin distiradis su
pe schene e Emy e Ino a vevin fat
rodola il grues uf blanc su pe

panze des dos surisutis che, in
cubie, lu tignivin strent cu lis 10r
talputis.
Daspo Ino e
Emy a vevin
cjapat te
bocje la
code des
surutis e
a vevin
tacat a
tira.

Cussi,

planc plancut,

lis strissinavin
par puarta a cjase
la 10r cene.

A jerin a pene rivats juste tal miec
dal curtil cuant che a vevin sintit
la vOs di Gjon, il bassot: “Bau, bau,
bau... Atents, scjampait! Al rive il
gjat.”

I surisins, plens di pore, a vevin
bandonat I'Gf e a jerin scjampats
vie di corse.

“Mame, mame! - e veve vosat Evy -
O vin pierdude la cene.”

“Cemit véso fat a pierdi la cene?”
“Colpe dal gjat - e veve rispuindit
Emy - Al e stat il bassot a visanus,
se no...”

“Se no o saressin stats no la cene
dal gjat!”, e veve concludit Ely.
La fameute e jere lade a durmi
cence cene.

D1 in ché volte, 1 surisins a vevin
tacat a pensa la maniere par rindi
plui siglir e svelt il movisi intal
curtil.

“Intun puest cussl grant, pussibil
che no cjati un alc di util?”, al veve
pensat Ino vie che al scrusignave
ator pal cjast.

Al veve sgarfat un poc ca e un poc
la, po al jere stat atrat di un alc di

color ros.

Un biel ros infogat.

Lant vie a viodi al veve cjatat un
trenut di len cun tré vagonuts: un
zal, un ros e un vert.

Al jere propit un biel trenut, ma
cjalantlu ben, Ino si jere inacuart
che tal ultin vagon e

mancjave une
ruede.

“Ce pecjat”,
al veve
resonat.

“Ma viodin

se la ruede

e je di
cualchi
bande...”

Al veve cir(t par un poc, po al
veve decidat di clama lis sOs sirs
par fasi juda. Infogadis, Emy, Evy
e Ely a vevin cjalat dapardut, ma
de ruede nancje la stampe.

“O podaressin rimplaca la ruede
cuntun boton o ben cuntun tapon
di butilie”, e dise Emy.

Dit e fat, 1 cuatri fradis a montarin
su un biel stropul.

Justat 1l tren, Ino al veve cjapat
puest da cjaf e lis strs a jerin
montadis sul vagon propit datr di lui.
Ino no si jere ancjemo no sentat
che, cence inacuarzisi, al veve
cjalcjat cu la talpute un botonut
neri: “Tic”, e intun moment il
trenut al jere partit

e cuntun “tutum tutum tutum” si
jere metlt a cori tal mie¢ de
stanzie.

Dopo un prin moment di spavent,
Ino, tornant a fraca il boton neri,
al jere rivat a ferma 1l
trenut. Content, al
jere lat cul trenut li
di s6 mari e 1 veve
dit: “Cjale mame!

O sin deventats
S10rs.

Di cumo indenant o podarin
puarta a cjase dut ce che o volin
cence fa tante fadie e cence cori
pericui.”
Mame Rosy, contente, e veve batlt
lis mans e, montant su su 'ultin
vagon, sl jere fate puarta a fa un
biel zir.

Di in ché sere Ino, cu la s6 famee
e 1l so trenut di len, al veve tacat a
scorsiza pal curtil.

Une gnot il bassot al veve sintit a
ridi tal gjalinar.

Al veve mett fGr il cjaf dal canis e
al veve capide la reson di chel




davoi: tal miec¢ dal curtil il gjat al
scjampave disperat, 1 coreve dalr
un tren di len che al someave che
al ves di cjapalu.

Pe prime volte tal mont, nol jere il
gjat a cjace des suris, ma a jerin lis
suris a cjace dal gjat.







La autore

Annamaria Cappello (1948-2005), midr cognossude
cul non di Mie Filose, e jere nassude a Abbiateqgrasso,
dongje Milan, ma e a vivit a Cjavag passe 35 agns. Par
dis agns e a vit lavordat a Radio Stereo Carnia a Tumiec.
La s6 prime esperience poetiche e je stade dal 1983,
cuant che e a vat publicdt la racuelte di poesiis di amor
Poesiis di Mie Filose. Ma la vene poetiche de scritore e
Jere cetant store e e a _fat nasst tair agns ancjemo cuatri
racueltis dula che 1 sintiments, e soredut lamor, a son
vignats fur in dute la 10y grandece e vivdr. Cun Cjavacg e
d’intors (1997), la autore e a pandil lUafiet che e veve pe
s6 tiere, e cun pigulis descrizions e a tlumindt cjantons
ai pais che la storie no a rivdt a vuasta.

In plui che poete, Mie Filose si e fate cognossi tant che
scritore par fruts publicant cuatrt volums di flabis,
“parce che lis flabis - e a scrit - a rivin SImpri a insegnd
alc”. Par cualchi an e a ancje insegndt furlan ai fruts
di scuele.

L’ilustrador

Sandro Pittint (Udin 1964) al vif e al lavore tra Vigneste,
Trevis e Glemone, dula che a son lis sos lidris. St
e lauredt i architeture imtal 1989 a Vignesie. Al e
professor a contral te Facoltdt di Architeture di Vignesie
e te Facoltat di Architeture dal Ateneu bolognés, cumn
sede a Cesene.

Al davuelg ativitdt professiondl, ocupantst - pay esempli
- di progjetazion e di realizazion di lucs sacris. Al a
proviodut ae sistemazion interne dal Domo e de Capele
dr Sant Michél a Vencon e ae sistemazion de “Capele dal
Crist dal Taramot” intal Domo di Glemone.

Al a vat cetancy atestdts e premis par concors di
progjetazion a niwwel naziondl e inlernaziondl.

Par chest lavor, e a colabordt Lucia Sottana.

